
ام حبیبہ رضی اللہ عنہا کو سات سال تک استحاضہ کا خون
آیا۔ انہوں نے رسول اللہ صلى الله عليه وسلم سے اس کے بارے میں دریافت کیا تو

آپ صلى الله عليه وسلم نے انہیں حکم دیا کہ وہ غسل کر لیا کریں۔

عائشہ رضی اللہ عنہا سے روایت ہے کہ ام حبیبہ رضی اللہ عنہا کو سات سال تک استحاضہ کا خون آیا۔
انہوں نے رسول اللہ صلى الله عليه وسلم سے اس کے بارے میں دریافت کیا تو آپ صلى الله عليه وسلم نے انہیں حکم دیا کہ وہ غسل کر لیا کریں،

تو وہ ہر نماز کے لئے غسل کرتی تھیں۔
[صحیح] [متفق علیہ]

ام حبیبہ رضی اللہ عنہا نے جب رسول اللہ صلى الله عليه وسلم سے دریافت کیا کہ استحاضہ میں انہیں کیا کرنا چاہئے تو آپ صلى الله عليه وسلم نے
انہیں غسل کرنے کا حکم دیا۔ چنانچہ وہ ہر نماز کے لئے غسل کیا کرتی تھیں۔ انہیں سات سال تک استحاضہ کا
خون آیا تھا۔ استحاضہ ایک عارضی امر ہے جو کم ہی عورتوں کو لاحق ہوتا ہے۔ اصل تو حیض ہے جو مہینے کے
چند گنے چنے دنوں میں آتا ہے اور اس کی کچھ ایسی علامات ہوتی ہیں جسے عورتیں پہچانتی ہیں۔ ام حبیبہ

رضی اللہ عنہا اپنی جانب سے ہی تطوعّاً ہر نماز کے لیے غسل کرلیا کرتی تھیں۔

